
Mae’n braf gennym gyflwyno ein hadroddiad 
blynyddol ar gyfer 2022-23 ar ôl blwyddyn 
gyffroes arall i ni yn y Ganolfan Genedlaethol 
ar gyfer Iechyd Meddwl. 

Fel y gwelwch o ddarllen y tudalennau hyn, 
mae llawer wedi’i gyflawni wrth i ni barhau â’n 
cenhadaeth i wella iechyd meddwl a llesiant 
pobl Cymru. 

Gwnaed y gwaith hwn yn bosibl gyda chyllid 
Seilwaith Datblygu Ymchwil gan Ymchwil 
Iechyd a Gofal Cymru, a hoffem ddiolch iddynt 
am eu cefnogaeth barhaus i’n gwaith pwysig. 

Yn y bôn, cydweithio sydd wrth wraidd y 
Ganolfan Genedlaethol ar gyfer Iechyd Meddwl 
– gan ddod ag ymchwilwyr, clinigwyr ac, yn 
bwysicaf oll, y rhai sydd â phrofiad bywyd o 
salwch meddwl ynghyd. 

Oherwydd hyn, rydym yn cymryd cynnwys 
cleifion a’r cyhoedd o ddifrif – rydym yn credu’n 
gryf mai dyma sy’n arwain at y wyddoniaeth 
orau. Ar dudalen 17, gallwch ddarllen mwy am y 
gwaith hwn. 

Un o’r ffyrdd allweddol yr ydym yn sicrhau y 
caiff llais profiad bywyd ei glywed yw trwy 
weithio gyda sefydliadau trydydd sector. 

Mae’r cydberthnasau hyn wedi bod yn 
allweddol i sawl maes o’n gweithgarwch, 
fel y gwelwch o ddarllen yr adroddiad hwn. 
Ond un enghraifft wych o hyn yw ein gwaith 
hirsefydlog gydag Action on Postpartum 
Psychosis (APP) a’r pecyn hyfforddi rydym 
wedi’i gydgynhyrchu ac wedi’i gyflwyno’n eang 
i dimau iechyd meddwl amenedigol newydd ar 
draws y DU (tudalen 15). 

Mae hon wedi bod yn ffordd wych o sicrhau 
bod ffrwyth ein hymchwil amenedigol yn 
cyrraedd y rhai sydd angen ei glywed ac yn 
gwneud gwahaniaeth gweladwy i fenywod a’u 
teuluoedd.

Mae’r Ganolfan Genedlaethol ar gyfer Iechyd 
Meddwl yn bodoli er mwyn cefnogi ac ysgogi 
ymchwil iechyd meddwl yng Nghymru – i 
ddarparu’r cyswllt hwnnw rhwng y grwpiau 
ymchwil anhygoel ym mhrifysgolion Bangor, 
Abertawe a Chaerdydd, y GIG, cleifion, a’r 
cyhoedd yn ehangach. 

Ein nod yw ceisio sicrhau bod y buddsoddiad 
a wneir gan Ymchwil Iechyd a Gofal Cymru yn 
denu cyllid iechyd meddwl pellach i Gymru. 

I’r perwyl hwn, mae’n bleser gennym gefnogi 
Sefydliad Ymchwil Niwrowyddoniaeth ac 
Iechyd Meddwl newydd Prifysgol Caerdydd
a datblygiad ein Canolfan ar gyfer Geneteg a 
Genomeg Niwroseiciatrig yn Ganolfan Prifysgol 
Caerdydd, a fydd yn sicrhau bod gwaith 
ymchwil Cymru yn parhau i gael ei gydnabod 
yn rhyngwladol yn y maes pwysig hwn (tudalen 
14). 

Dim ond rhai uchafbwyntiau yw’r rhain o’r 
flwyddyn gyffroes a aeth heibio, ac mae llawer 
mwy i ddarllen amdanynt yn y tudalennau 
nesaf. 

Gobeithio y gwnewch fwynhau’r adroddiad ac y 
byddwch yn parhau i ymuno â ni ar ein taith. 

Gyda’n gilydd gallwn wneud gwahaniaeth i 
iechyd meddwl. 

Rhagair

Yr Athro Ian Jones
Cyfarwyddwr

Dr Sarah Knott
Rheolwr y ganolfan

Our mission

To improve the mental health and 
wellbeing of the people of Wales.

Who we are

The National Centre for Mental Health 
(NCMH) brings together leading 

researchers from Cardiff, Swansea and 
Bangor Universities.

Aims
n To advance mental health and learning   
 disability research in Wales

n To engage with patients, their families, the   
 wider public and third sector organisations in  
 Wales  to increase understanding of mental  
 illness and the need for research

n To change the research culture in health and  
 social care services

Pwy yw pwy
Mae tîm y ganolfan yn cynnwys academyddion, clinigwyr a staff cymorth 
proffesiynol o dair prifysgol flaenllaw yng Nghymru – Caerdydd, Abertawe a Bangor. 

*Heb fod ar gyflogres y ganolfan, ond wedi’u hariannu’n rhannol mewn rhai achosion 

Bwrdd Gweithredol y Ganolfan 
n James Walters
n Michael Owen
n Keith Lloyd 
n Stephen Beyer
n Jeremy Hall 
n Ann John   
n Rob Poole  
n Peter Huxley
n Arianna di Florio
n Alka Ahuja

n Sarah Knott
n Mark Coles
n Claire Baker 
n David Vellacott
n Allison Early
n John Tredget 
n Catrin Hopkins*
n Ellie Short
n Sarah Rees
n Tyler Savory
n Andrew Worsey
n Alice Repper

n Ngoc-Nga Vinh*
n Alex Evans
n Patrick Weller*

Tîm Gweinyddu 

Tîm Labordy 

n Leon Hubbard
n Daniel Oakes

Tîm Data 

n Marcos del Pozo Banos 
n Sze Chim Lee

Tîm SAIL 

n Sam Ball
n Sidsel Koop

Myfyrwyr ar Leoliad 

n Andrea Meek* 
n Elisa Vigna*
n Jacob Meighan*

Ymgysylltu er Newid 

Ian Jones
Cyfarwyddwr NCMH

Jon Bisson
Dirprwy Gyfarwyddwr NCMH 

n Anna Simpson
n Joanne Worthington
n Choe Apsey*

Cynorthwywyr Seicoleg 

n Holly Pearce*
n Kate Fallon*
n Gabriella Dattero Snell*
n Danielle Kitney*

Tîm UKMinds 

n Amy Lynham 
n Catrin Lewis
n Jessica Yang*

Ymchwilwyr 

n Ali Khoshfetrat

Tîm Bangor 

Eleni sicrhaom gyfranogwr rhif 26,341. 
Mae’r nifer anhygoel hwn o wirfoddolwyr 
wedi ein galluogi i adeiladu carfan y ganolfan 
fel adnodd arloesol ar gyfer ymchwil iechyd 
meddwl ledled y byd. 

Mae’n tanategu ein rhaglenni ymchwil, sydd 
â’r nod o ddeall ffactorau biolegol, seicolegol 
a chymdeithasol sy’n cyfrannu at broblemau 
iechyd meddwl yn well. 

Holir cwestiynau i’r gwirfoddolwyr ynglŷn ag 
amryw bynciau, gan gynnwys iechyd meddwl a 
chorfforol, ffordd o fyw, cyflogaeth ac addysg. 

Asesu carfannau ac asesiadau craff

Ehangu’r garfan 
Bu nifer o ddatblygiadau pwysig eleni. Yn 
ychwanegol i’n carfan ganolog o gyfranogwyr, 
rydym hefyd wedi agor adnodd recriwtio ar-lein 
ar gyfer cyflyrau megis Anhwylder Dysfforig Cyn 
Mislif (PMDD) a seicosis ôl-enedigol, yn ogystal 
â phrosiectau yn ymwneud ag iechyd meddwl 
myfyrwyr, a phrofi adnoddau newydd ar gyfer 
pobl ifanc sy’n byw gyda hwyliau isel. 

Un o’n hymrwymiadau mwyaf eleni fu lansio’r 
prosiect UKMinds, mewn partneriaeth ag Akrivia 
Health a Janssen. 

Nod y prosiect yw recriwtio miloedd o 
gyfranogwyr sydd â phrofiad o salwch meddwl 
neu anhwylderau gwybyddol, megis dementia. 

ncmh.info/ukminds 

Ym mis Tachwedd 2022, cawsom ein rhoi 
ar restr fer Gwobrau Dathlu Rhagoriaeth 
Prifysgol Caerdydd. Roedd y tîm wrth eu 
bodd yn derbyn y Wobr Rhagoriaeth mewn 
Ymchwil. 

Dywedodd rheolwr y ganolfan, Dr Sarah 
Knott: “Ni fyddai dim o’r hyn rydym yn ei 
wneud yn bosibl heb ein cyfranogwyr, 
sy’n rhoi o’u hamser i gymryd rhan mewn 
astudiaethau ymchwil. Nhw sydd wir yn 
haeddu’r diolch mwyaf ohonynt i gyd.” 

Eleni roeddem yn falch o gael cydweithio gyda 
Rhaglen Iechyd Meddwl Atgenhedlol Prifysgol 
Caerdydd i recriwtio ar gyfer prosiect ymchwil 
newydd i Anhwylder Dysfforig Cyn Mislif (PMDD). 

Anhwylder hwyliau yw Anhwylder Dysfforig Cyn 
Mislif (PMDD), ac amcangyfrifir ei fod yn effeithio 
ar oddeutu 5% o fenywod a phobl sy’n cael 
mislif.  Mae hynny’n oddeutu 80,000 o bobl yn y 
DU. 

Yn ystod yr wythnos cyn dechrau gwaedu, 
mae’r unigolion hyn yn profi newid hwyliau 
ac emosiynol difrifol, gan gynnwys 
gorbryder a hwyliau isel, llai o ddiddordeb 
mewn gweithgareddau arferol, anawsterau 
canolbwyntio a symptomau eraill.  Mae’r 
symptomau’n dechrau gwella o fewn ychydig 
ddyddiau wedi i’r mislif gychwyn.  

Ychydig iawn yr ydym yn ei wybod o hyd am 
yr anhwylder, a chan mai dim ond am oddeutu 
wythnos y bydd y symptomau’n ymddangos, 
mae’n gwneud diagnosis yn anodd. 

Er bod symptomau Syndrom Cyn Mislif (PMS) 
yn gyffredin iawn ymysg  pobl sy’n cael mislif, 
mae symptomau PMDD yn llawer mwy difrifol 
ac yn amharu ar fywyd bob dydd, gwaith a 
chydberthnasau. 
Er mwyn dysgu mwy am PMDD, mae’r Athro 

Arianna Di Florio yn arwain arolwg ar Anhwylder 
Dysfforig Cyn Mislif: dangosyddion, achosion a 
sbardunau (PreDDICT). 

Mae’r arolwg yn chwilio am gyfranogwyr sy’n 
profi symptomau PMDD neu symptomau PMS 
eithafol ar hyn o bryd, neu sydd wedi eu profi yn 
y gorffennol. 

Gofynnir i gyfranogwyr gwblhau arolwg byr a 
chwblhau dyddiadur hwyliau a chysgu dyddiol 
dros ddwy gylchred mislif olynol. Yn ogystal â 
hyn, efallai y bydd rhai cyfranogwyr yn cael eu 
gwahodd i ddarparu sampl poer. 

Mae defnyddio samplau genetig yn 
golygu nad oes rhaid i’r unigolion fod yn profi 
PMDD neu PMS difrifol ar hyn o bryd i gymryd 
rhan gan fod DNA wedi ei bennu ar adeg 
genedigaeth.  Yn ogystal â hyn, gall defnyddio 
DNA gynnig cipolwg ar fioleg PMDD megis 
amrywiadau genetig sy’n dylanwadu ar y risg o 
ddatblygu’r anhwylder. 

Erbyn diwedd mis Mawrth 2023, roedd yr 
astudiaeth wedi derbyn dros 600 o ymatebion, 
gan gynnwys 42 o ddyddiaduron hwyliau 
wedi’u cwblhau ac 89 o samplau genetig wedi’u 
dychwelyd. 

Gallwch ddarllen mwy am yr astudiaeth yn: ncmh.
info/pmdd

Anhwylder Dysfforig Cyn Mislif (PMDD) 

Datblygu ymyriadau

Sefydlwyd ffrwd waith datblygu ymyriadau gan y ganolfan i’w helpu i lunio a gwerthuso ymyriadau 
i atal a thrin problemau iechyd meddwl.

Rydym yn falch iawn o gael cyhoeddi bod Spring, ein rhaglen hunangymorth o dan arweiniad ar 
gyfer anhwylder straen wedi trawma, wedi derbyn argymhelliad amodol gan ganllawiau NICE, a 
fydd yn helpu i ddod â mwy o opsiynau triniaeth i’r rhai mewn angen. 

Rydym hefyd yn datblygu ac yn gwerthuso ystod o ymyriadau eraill. Ymhlith y rhain mae’r 
canlynol:

Yn ystod y flwyddyn ddiwethaf, rydym wedi 
parhau i gynnig sesiynau rhithwir Rhaglen 
Addysg Ddeubegynol Cymru (y rhaglen). 
Dyma raglen seicoaddysg grŵp arobryn sydd â’r 
nod o wella ansawdd bywyd pobl ag anhwylder 
deubegynol. 

Mae’r cwrs yn galluogi unigolion i reoli eu cyflwr 
yn well trwy ddeall symptomau anhwylder 
deubegynol, adnabod y pethau sy’n eu 
sbarduno, a monitro eu hwyliau i’w helpu i fod 
mor iach â phosibl. Cynhelir deg sesiwn, pob un 
ohonynt ar ffurf grŵp gyda rhwng wyth a 12 o 
bobl. 

Ers y grŵp cyntaf hwnnw, ddeng mlynedd 
yn ôl, rydym bellach wedi cwblhau 67 o 
grwpiau ‘wyneb yn wyneb’ ac mae dros 750 
o gyfranogwyr wedi cymryd rhan. Yn ystod 
pandemig COVID-19, fe wnaethom gynnal 
sesiynau atgyfnerthu ar gyfer graddedigion 
y rhaglen a datblygu cyrsiau e-addysg 
ddeubegynol rhithwir (dros Zoom), ac rydym  
bellach wedi darparu 14 o grwpiau e-addysg 
ddeubegynol ar gyfer 67 o gyfranogwyr, gyda 
phedwar yn cael eu cynnal yn ystod y flwyddyn 
ddiwethaf. 

Rydym yn gwerthfawrogi’r cyfle i gael 
cydweithio â Bipolar UK, elusen flaenllaw’r 
DU sy’n cefnogi’r rhai a gaiff eu heffeithio gan 

Llunio ffyrdd newydd o helpu pobl ag anhwylder deubegynol 

anhwylder deubegynol, wrth iddynt hwythau
ddefnyddio ein rhaglen fel eu rhaglen 
seicoaddysg ddewisedig. 

Rydym hefyd wedi cwblhau dau fideo hyfforddi 
(sydd ar gael ar blatfform hyfforddi’r GIG) yn
ystod y flwyddyn ddiwethaf, er mwyn i staff 
clinigol y GIG ddilyn eu cyrsiau ardal eu hunain, 
gyda’r holl ddeunyddiau angenrheidiol iddynt 
wneud hynny. 

Mae’r rhaglen hefyd wedi ennill statws ‘Esiampl 
Bevan’ erbyn hyn ac, yn gynharach eleni, fe 
wnaethom gyflwyno ein profiadau 
i Lywodraeth Cymru ac i lywodraethau lleol, 
gwasanaethau iechyd a gofal, a sefydliadau 
trydydd sector yn y Senedd. Yn y llun isod mae 
Kate Fallon a John Tredget yn y Senedd. 

 
n Rhaglen Addysg Ddeubegynol Cymru 

n trin gorbryder i atal ail bwl o salwch seicosis 

n MoodHwb, rhaglen ddigidol er hwyliau a lles 
pobl ifanc

n Spring, a ariennir gan raglen Asesu Technoleg 
Iechyd NIHR.

 

n hunangymorth o dan gyfarwyddyd ar 
gyfer yr aflonyddwch mewn symptomau 
hunandrefniadol achosion cymhleth o 
anhwylder straen wedi trawma

n yffuriau gwrth-iselder ar gyfer atal iselder 
mewn seicosis episod cyntaf (wedi’i ariannu 
gan y Sefydliad Cenedlaethol ar gyfer 
Ymchwil Iechyd)



111111

Cymorth digidol i bobl ifanc o ran eu hwyliau a’u lles 

Mae gwerthusiad diweddaraf yr Astudiaeth 
Cymorth Digidol o dan arweiniad Dr Rhys Bevan 
Jones wedi tynnu sylw at yr angen am offeryn 
digidol clir sy’n seiliedig ar dystiolaeth i gefnogi 
pobl ifanc gyda’u hwyliau a’u llesiant.
 
Daeth yr angen hwn i’r amlwg o ganlyniad i 
gasgliad cynyddol o waith ymchwil sy’n cyfeirio 
at gyfraddau uchel o hwyliau isel ac iselder 
ymhlith y glasoed, gyda llawer o bobl ifanc yn 
methu â chael mynediad neu yn derbyn unrhyw 
gymorth ffurfiol i’w helpu i reoli’r anawsterau 
hyn. 

Mae canllawiau triniaeth ac atal diweddar yn 
argymell defnyddio ymyriadau digidol wrth 
drin iselder y glasoed, ond mae cael pobl ifanc 
i gymryd diddordeb yn y triniaethau hyn wedi 
bod yn anodd. 

Arweiniodd hyn at ddatblygiad MoodHwb, sef 
offeryn ar-lein i’w ddefnyddio gan y glasoed a’u 
teuluoedd, gofalwyr neu weithwyr proffesiynol 
o’u cwmpas. 

Cyd-ddatblygwyd y rhaglen
gyda phobl o’r grwpiau hyn, ac mae’n 
cynnwys ymarferwyr gofal iechyd, addysg a 
gwasanaethau cymdeithasol, ac elusennau er 
mwyn sicrhau bod cynllun a chynnwys y rhaglen 
yn hygyrch ac yn berthnasol i’w defnyddwyr. 

Cynhaliodd ymchwilwyr a oedd yn gweithio ar 
yr astudiaeth gyfweliadau, gweithdai a grwpiau 
ffocws ochr yn ochr â thrafodaethau gyda’r 
dylunwyr gwe er mwyn sicrhau bod MoodHwb yn 
ddwyieithog, yn addas ar gyfer ffonau symudol, 
ac y gellid ei ddefnyddio fel dyddiadur hwyliau 
ac ar gyfer gosod nodau. 

Roedd gwerthusiadau cynnar MoodHwb yn 
gadarnhaol, a arweiniodd at astudiaeth gyfredol 
sy’n ceisio gwerthuso effeithiolrwydd y rhaglen 
o ran hwyliau a llesiant pobl ifanc o gymharu â 
phecynnau gwybodaeth ddigidol a ddefnyddir i 
drin hwyliau isel. 

Mae ymchwilwyr yn recriwtio pobl ifanc rhwng 
13 ac 19 oed sydd wedi profi anhawster gyda’u 
hwyliau a’u llesiant, ynghyd ag aelodau o’u teulu 
a’u gofalwyr. Bydd dwy ran o dair o’r cyfranogwyr 
yn derbyn dolen i’r rhaglen MoodHwb a bydd 
traean yn derbyn pecyn gwybodaeth. 

Bydd y tîm yn monitro sut mae’r defnyddwyr yn 
rhyngweithio â’r rhaglen chwe mis wedi iddynt 
ddechrau’r rhaglen, er nad yw hyn yn cynnwys 
data megis yr hyn y mae defnyddwyr yn ei 
fewnbynnu. 

Hyd yn hyn, mae’r astudiaeth wedi recriwtio 60 o 
bobl ifanc a bydd yn rhedeg tan fis Medi. 
Gallwch ddarllen mwy am yr astudiaeth Cymorth 
Digidol yma: ncmh.info/digital-support

Electronic data linkage Cyswllt electronig â data 
An update from the NCMH team at Swansea University

Prif Ymchwilwyr Canolfan Genedlaethol ar 
gyfer Iechyd Meddwl Prifysgol Abertawe 
yw’r athrawon Ann John (Iechyd y Cyhoedd a 
Seiciatreg) a Keith Lloyd (Seiciatreg). Mae’r tîm 
yn cynnwys gwyddonwyr data o amrywiaeth 
eang o gefndiroedd (epidemioleg, cyfrifiadureg, 
biowybodeg, seicoleg a pheirianneg). Mae’r 
tîm yn arbenigo ar ddefnyddio epidemioleg 
seiciatrig a dysgu peiriannol i atal hunanladdiad 
a hunan-niweidio ac i bennu penderfynyddion 
cymdeithasol iechyd meddwl.  

Yn ddiogel ac yn ddienw, rydym yn cysylltu 
gwybodaeth sy’n gwarchod preifatrwydd o 
arolygon a atebwyd gan bobl yng ngharfan y 
Ganolfan Genedlaethol ar gyfer Iechyd Meddwl 
â data iechyd a gofal cymdeithasol a gesglir 
fel mater o drefn yng nghronfa ddata SAIL – 
ond dim ond gan y rhai sydd wedi cydsynio i’r 
cysylltiad hwn ddigwydd. Golyga hyn y gallwn 
ddeall materion iechyd meddwl o safbwynt 
cymdeithasol, seicolegol a biolegol. 

Rydym yn gweithio gyda DATAMIND, Canolfan 
Iechyd Meddwl HDRUK, dan arweiniad yr Athro 
John a’r Athro Rob Stewart (King’s), i sicrhau 
defnydd FAIR o ddata i wella iechyd meddwl y 
boblogaeth. 

COVID-19
Rydym wedi parhau i weithio i ddeall effeithiau 
pandemig COVID-19 ar iechyd meddwl pobl yng 
Nghymru. 

Mae gallu enfawr gennym i gysylltu ystod 
eang o ddata o boblogaeth Cymru gyfan, gan 
gynnwys cysylltiadau â gwasanaethau iechyd, 
profion haint SARS-Cov2, brechiadau COVID-19, 
demograffeg ac ystadegau marwolaethau. 

Fe wnaethom ddatgelu bod marwolaethau 
ychwanegol wedi ehangu yn ystod pandemig 
COVID-19 ymysg unigolion a oedd yn hunan-
niweidio. Yn gynnar yn y pandemig, mynegwyd 
pryderon am effaith y pandemig a’r mesurau 
a gymerwyd i atal ei effaith ar gyfraddau 
hunanladdiad. 

Mewn astudiaeth a arweiniwyd ar y cyd gan 
yr Athro John, buom yn astudio newidiadau 

byd-eang i gyfraddau hunanladdiad yn ystod 
pandemig COVID-19 gan ddefnyddio data o 
33 o wledydd incwm canolig is i incwm uchel, 
gan amlygu am y tro cyntaf ar raddfa fawr nad 
oedd cyfraddau hunanladdiad wedi newid fawr 
ddim yn ystod misoedd cynnar y pandemig, neu 
roeddent wedi lleihau. Aethom ati i ailedrych ar 
hyn yn 2022. Mae ein holl ganfyddiadau wedi’u 
cyhoeddi a’u trafod gyda chydweithwyr polisi ar 
lefel Cymru, y DU a Sefydliad Iechyd y Byd.

Plant a phobl ifanc 
Rydym wedi astudio iechyd meddwl plant a 
phobl ifanc yng Nghymru, gan ehangu ein gallu 
i fewnforio a chysylltu adnoddau data newydd 
i’r cyfoeth o ddata sydd ar gael yn SAIL trwy 
Blatfform Data Iechyd Meddwl y Glasoed. 

Mewn cydweithrediad â Dr Kate Langley 
a’r Athro Anita Thapar, hefyd o Brifysgol 
Caerdydd, a chan ddefnyddio data cysylltiedig 
y Ganolfan Genedlaethol ar gyfer Iechyd 
Meddwl, gwnaethom ddangos y posibilrwydd 
o sefydlu e-garfan genedlaethol o blant a 
phobl ifanc sydd â diagnosis o Anhwylder 
Diffyg Canolbwyntio a Gorfywiogrwydd a/neu 
anhwylder sbectrwm awtistig er mwyn gwella’r 
gofal y mae’r rhai sydd â niwroamrywiaeth yn ei 
dderbyn. 

Yn olaf, drwy fewnforio a chysylltu data o leoliad 
gofal eilaidd gwasanaeth amddiffyn plant, fe 
wnaethom greu’r algorithm cyntaf i gael ei 
ddilysu’n allanol ar gyfer nodi camarfer gan 
ddefnyddio data gofal iechyd a gesglir fel mater 
o drefn. 

Gallai ein halgorithm adnabod bron i dri o bob 
pedwar o blant a oedd yn profi camarfer, gyda 
chamddosbarthiad yn un ym mhob saith o 
blant, a bydd yn allweddol ar gyfer ymchwil yn 
y dyfodol i wella ein dealltwriaeth a’n gofal o’r 
rhai sy’n profi niwed yn ystod plentyndod. 

Yr Athro Ann John
Prifysgol Abertawe

Canolfan ar gyfer Iechyd Meddwl 
a Chymdeithas 
Y diweddaraf gan y tîm ym Mhrifysgol Bangor 

Mae gan Dr Anne Krayer, yr Athro Rob Poole a 
Dr Emily Bebbington rolau allweddol o fewn 
GCRF/SASHI, Menter Hunan-niwed De Asia. 
Rydym yn hyderus y bydd allbwn allweddol 
y prosiect, sef llawlyfr cyhoeddus i arwain y 
gwaith o sefydlu cofrestrau hunan-niwed am 
gost isel, yn cael ei gyhoeddi ymhen ychydig 
fisoedd. 

Mae ein ffrwd waith ar opioidau rhagnodedig 
yn parhau i dyfu, gyda nifer o brosiectau 
wedi’u hariannu yn cynhyrchu cyhoeddiadau 
eleni a chyfraniadau ar gyfer ymgynghoriadau 
NICE. 

Mae’r fferyllydd Simon Gill, sy’n gweithio 
gyda ni, wedi arwain menter fawr o fewn 
Bwrdd Iechyd Prifysgol Betsi Cadwaladr.  
Roedd y fenter yn cynnwys darparu taliadau 
i feddygon teulu i fynychu sesiwn addysgu 
ar opioidau (a gyflwynwyd gan y Ganolfan ar 
gyfer Iechyd Meddwl a Chymdeithas), gyda 
thaliadau pellach yn cael eu darparu i sefydlu 
cofrestrau o gleifion sydd ar opioidau dos 
uchel, gan ddefnyddio dull a ddatblygwyd 
gennym ni. Maes o law, bydd hyn yn darparu 
data gwyliadwriaeth unigryw ar ragnodi dosau 
uchel yng Nghymru. 

Mae’n swyddog ymchwil, rôl a ariennir ar 

y cyd (y Ganolfan Genedlaethol ar gyfer 
Iechyd Meddwl a BIPBC), yn archwilio data 
cymdeithasol o garfan y ganolfan. Mae Dr Ali 
Khoswhfetrat wedi gwneud gwaith rhagorol i 
ddeall y data hwn, gan ganiatáu i ni ddatblygu 
a phrofi dull addawol o asesu amddifadedd 
ar lefel ardal yn ystod plentyndod trwy ofyn 
cwestiynau pan fyddant yn oedolion, gan 
oresgyn problem fethodolegol gyfarwydd. 

Arweiniodd yr Athro Peter Huxley a Dr John 
Carden waith a oedd yn datblygu ac asesu’r
defnydd o’r offeryn digidol Dialog Plus i 
hybu gwell gofal i bobl â salwch meddwl 
difrifol. Gydag Anne Krayer, sicrhaodd Huxley 
gyllid i werthuso’r Grŵp Cynghori Moeseg 
Glinigol a sefydlwyd gan Rob Poole mewn 
Ymddiriedolaeth Iechyd Meddwl GIG gyfagos 
yn Lloegr. Rydym yn credu mai dyma’r prosiect 
cyntaf o’i fath yn y DU. 

Bydd papur a gyd-ysgrifennwyd gan Rob 
Poole a’r Athro Catherine Robinson o Brifysgol 
Manceinion, a gyhoeddwyd ar-lein yn 2022, 
yn ymddangos mewn print ac fel erthygl y mis 
RCPsych ym mis Mehefin 2023. 

I ddarllen mwy am waith y ganolfan ym 
Mhrifysgol Bangor, ewch i: cfmhas.org.uk 

Mae’r Ganolfan ar gyfer Iechyd Meddwl a Chymdeithas wedi bod yn brysur iawn yn ystod 
y flwyddyn ddiwethaf, er gwaethaf anawsterau parhaus. Mae ein rhwydweithiau a’n 
cydweithrediadau wedi cryfhau, ac rydym wedi cyflwyno sawl cynnig grant ac wedi cyhoeddi 
nifer o bapurau. 

Geneteg ac iechyd meddwl 

Mae’r Ganolfan Geneteg a Genomeg 
Niwroseiciatrig ym Mhrifysgol Caerdydd yn 
cynnal ymchwil o’r radd flaenaf i’r modd y gall 
geneteg ein helpu i ddeall cyflyrau iechyd 
meddwl a’u hachosion yn well. 

Wedi deng mlynedd o gyllid seilwaith 
llwyddiannus gan y Cyngor Ymchwil 
Feddygol, trawsnewidiodd y ganolfan i fod yn 
Ganolfan Prifysgol Caerdydd ym mis Hydref 
2022. 

Mae’r Ganolfan Geneteg a Genomeg 
Niwroseiciatrig yn dod â thros 200 o staff 
ynghyd sydd â chefndir mewn seiciatreg 
glinigol a niwroleg, genomeg foleciwlaidd, 
geneteg ystadegol, biowybodeg a gwyddorau 
data, gan greu’r grŵp genomeg seiciatrig 
mwyaf yn Ewrop. 

Mae’r ganolfan yn gweithio ar y cyd â’r 
Ganolfan Genedlaethol ar gyfer Iechyd 
Meddwl ac mae wedi elwa o waith i gynnwys 
ac ymgysylltu â chleifion a’r cyhoedd a 
gwaith datblygu carfannau gydol ei gwaith. 

Yn ystod 2022-2023, aethom ati i recriwtio 
ar gyfer prosiect MINDS y DU (y Ganolfan 
Genedlaethol ar gyfer Iechyd Meddwl a’r 
Ganolfan Geneteg a Genomeg Niwroseciatrig 
ar y cyd), mewn partneriaeth ag Akrivia 
Health a Janssen (tudalen 8).

Mae’r prosiect bellach yn cyflogi 14 o 
bobl ym Mhrifysgol Caerdydd o dan ofal 
y Ganolfan Genedlaethol ar gyfer Iechyd 
Meddwl ac yn cyflawni prosiect arloesol 
a thrawsnewidiol sy’n recriwtio pobl ag 
afiechyd meddwl difrifol a dementia gyda 
data dilyniannu genom cyfan o’r radd flaenaf 
i’w gysylltu ag adnoddau cofnodion iechyd 
electronig y GIG. 

Mae’r ganolfan wedi parhau i weithio mewn 
partneriaeth â’r Ganolfan Genedlaethol 
ar gyfer Iechyd Meddwl i hyfforddi’r 
genhedlaeth nesaf o weithwyr proffesiynol ac 
ymchwilwyr ym maes iechyd meddwl gyda’n 
Ysgol Haf mewn Ymchwil i Anhwylderau’r 
Ymennydd. 

Mae gweithgarwch cydgynhyrchu ac 
ymgysylltu’r Ganolfan Genedlaethol ar gyfer 
Iechyd Meddwl gyda chleifion a’r cyhoedd 
wedi bod yn allweddol i waith y Ganolfan 
Geneteg a Genomeg Niwroseiciatrig yn 2022-
2023. Mae hyn wedi cynnwys ymgynghori â 
chleifion a chyfraniadau ar gyfer prosiectau 
presennol (grant rhaglen Amlforbidrwydd 
MINDS y DU a LINC y Cyngor Ymchwil 
Feddygol (PI Van den Bree), yn ogystal â 
chymrodoriaethau hyfforddiant ac ymchwil 
ôl-ddoethurol llwyddiannus (pedwar wedi’u 
dyfarnu y llynedd) a cheisiadau grant proffil 
uchel (CoRE y Cyngor Ymchwil Feddygol a 
chais Hwb Llwyfan Iechyd Meddwl UKRI o dan 
arweiniad Caerdydd). 

Eleni lansiwyd Gwasanaeth Genomeg 
Seiciatrig Cymru Gyfan, partneriaeth rhwng y 
Ganolfan Geneteg a Genomeg Niwroseiciatrig, 
y Ganolfan Genedlaethol ar gyfer Iechyd 
Meddwl a Gwasanaeth Genomeg Feddygol 
Cymru Gyfan. 

Mae Gwasanaeth Genomeg Seiciatrig Cymru 
Gyfan yn wasanaeth trydyddol a sefydlwyd 
i ddarparu cwnsela genetig i unigolion a 
theuluoedd y mae salwch meddwl yn effeithio 
arnynt, a chefnogi’r gweithwyr proffesiynol 
sy’n rhan o’u gofal. Darperir y gwasanaeth 
gan dîm amlddisgyblaethol o weithwyr 
proffesiynol ym maes geneteg ac iechyd 
meddwl, wedi’i ddatblygu o anghenion pobl 
sydd â phrofiad bywyd o salwch meddwl, 
a’i nod yw darparu cyngor cynhwysfawr, 
amlddisgyblaethol, gwybodaeth enetig a 
mynediad at brofion genetig, lle bo’n briodol, 
ar gyfer pobl sy’n fwy tebygol yn enetig o 
brofi anhwylder iechyd meddwl. 

Arweinir y clinig o Adeilad Hadyn Ellis, 
Cathays, ac ers iddo gael ei sefydlu mae wedi 
gweld 35 o unigolion. I gael gwybod mwy am 
y gwasanaeth, ewch i: medicalgenomicswales.
co.uk 

Yr Athro James Walters
Cyfarwyddwr CNGG
cardiff.ac.uk/cngg

Partneriaethau a chydweithio 

Mae gweithio gyda’n partneriaid yn y trydydd 
sector a’n partneriaid yn y diwydiant wedi bod 
yn hanfodol er mwyn cyrraedd cynulleidfaoedd 
ehangach, yn enwedig yn achos cyflyrau nad oes 
iddynt gynrychiolaeth ddigonol. 

Mae ein gwaith gydag Anhwylder Dysfforig Cyn 
Mislif (PMDD) wedi elwa’n fawr o’n partneriaeth 
â’r Gymdeithas Anhwylderau Cyn Mislif 
Ryngwladol (IAPMD). 

Drwy weithio gydag IAPMD, bu modd i ni gyd-
greu taflen wybodaeth i gleifion, teuluoedd a 
gweithwyr proffesiynol ym maes addysg a gofal 
iechyd i’w defnyddio wrth fod yn eiriol dros 
ddiagnosis. 

Cawsom hefyd y cyfle i gefnogi digwyddiad a 
gynhaliwyd yn y Senedd ym Mae Caerdydd, a 
drefnwyd gan yr eiriolwr PMDD Becci Frost ac 
a noddwyd gan yr AS Sioned Williams, sydd i’w 
gweld yn y llun uchod. Cawsom gyfle nid yn unig 
i godi ymwybyddiaeth o’r cyflwr drwy sgwrsio 
â’r cyhoedd, ond cododd MS Williams y pwnc yn 
siambr y Senedd hefyd yn dilyn y digwyddiad. 

Gwella dealltwriaeth o seicosis ôl-enedigol 
Rydym yn rhannu ein harbenigedd ar iechyd 
meddwl amenedigol ac yn cynnal hyfforddiant 
i weithwyr proffesiynol gofal iechyd ledled y 
DU trwy bartneriaeth barhaus ag Action on 
Postpartum Psychosis (APP). 

Gan weithio gyda Dr Sally Wilson, cydlynydd 

hyfforddiant cenedlaethol APP, ac aelodau eraill 
o dîm APP, mae Cyfarwyddwr NCMH, yr Athro Ian 
Jones, yn parhau i gefnogi datblygiad rhaglen 
hyfforddi, sy’n cynnwys gweithdai diwrnod cyfan 
a sesiynau byrrach mewn rhaglenni astudio 
iechyd meddwl amenedigol eraill.  

Eleni, cynhaliwyd pum gweithdy manwl ar-lein 
a ledled y DU, gan gyrraedd 83 o weithwyr gofal 
iechyd proffesiynol. Yn ystod y gweithdai, mae 
arbenigwr drwy brofiad a seiciatrydd amenedigol 
ymgynghorol yn gweithio gyda’r mynychwyr i 
wella eu dealltwriaeth o seicosis ôl-enedigol. 

Trwy ddefnyddio profiad clinigol, ymchwil 
arloesol, a phrofiadau gwirioneddol menywod 
a theuluoedd sydd wedi cael eu heffeithio, nod 
y cwrs yw datblygu arbenigedd a dealltwriaeth 
empathig. Mae’r adborth wedi bod yn ardderchog 
a byddai 100% o’r mynychwyr yn argymell y 
gweithdy i weithwyr iechyd proffesiynol eraill 
sy’n gweithio gyda menywod yn ystod y cyfnod 
amenedigol

Yn ogystal â hyn, yn ystod y flwyddyn ddiwethaf, 
mewn partneriaeth â’r Ganolfan Genedlaethol 
ar gyfer Iechyd Meddwl, mae APP wedi cyrraedd 
1,779 o wahanol weithwyr iechyd proffesiynol 
ac ymchwilwyr sydd â phrofiad bywyd ac wedi 
cynnal cyflwyniadau diweddaru ymchwil mewn 
41 o wahanol ddigwyddiadau. Mae’r rhain wedi 
cynnwys cynadleddau, gweminarau, sesiynau 
addysgu prifysgol, a diwrnodau astudio iechyd 
meddwl amenedigol y GIG. 

AS Sioned Williams, Becci Frost, Yr Athro di Florio, a Laura Murphy o IAPMD 

Ymchwil i anableddau dysgu 

Mae ein Tîm Ymchwil i Anableddau Dysgu yn 
gwerthuso gwaith y prosiect Engage to Change 
(E2C), sy’n ceisio creu a chefnogi cyfleoedd 
gwaith drwy weithio gyda phobl ifanc a 
chyflogwyr ledled Cymru. 

Mae E2C wedi gweithio gyda chyfanswm o 1,070 
o bobl ifanc (16-25 oed) sydd ag anabledd 
dysgu a/neu sy’n awtistig, gan ddarparu 451 
o leoliadau â thâl a 420 o swyddi â thâl, gan 
gyflawni cyfradd cyflogaeth gyffredinol o 39% 
(o’i chymharu â ffigur y DU, sef 4.8%*). 

Parhaodd y tîm ymchwil i ganolbwyntio ar 
gynnwys y cyhoedd, gan ymgysylltu â chyn-
gyfranogwyr y prosiect a Llysgennad Arweiniol y 
prosiect Gerraint Jones-Griffiths i gydgynhyrchu 
a chyflwyno canfyddiadau ymchwil trwy 
adroddiadau hawdd eu deall a fideos hygyrch. 

Gwnaed cyflwyniadau ledled Cymru hefyd i 
awdurdodau lleol, byrddau iechyd a darparwyr 
addysg, gyda’r tîm ymchwil yn cefnogi pobl ifanc 
ag anableddau dysgu i gydgyflwyno. 

Dros y flwyddyn ddiwethaf, parhaodd y tîm i godi 
proffil cyflogaeth â chymorth, trwy ddefnyddio 
data E2C i lywio polisi drwy fod yn aelod o Grŵp 
Cyflogaeth Pobl Anabl Llywodraeth Cymru, a 
thrwy gyflwyniadau i grwpiau polisi a Strategaeth 
Anableddau Dysgu Llywodraeth Cymru. 

Croesawodd y tîm yr AS Jayne Bryant, sydd 
yn y llun uchod, a ymwelodd â’r Ganolfan 
Genedlaethol ar gyfer Iechyd Meddwl i 
ddysgu sut mae Engage to Change yn cefnogi’r 
genhedlaeth nesaf o bobl ifanc ag anableddau 
dysgu i sicrhau cyflogaeth. Cyfarfu Ms Bryant 
hefyd â Tyler Savory ac Andrew Worsey, a 
sicrhaodd gyflogaeth â thâl yn y Ganolfan 
Genedlaethol ar gyfer Iechyd Meddwl yn dilyn 
eu hinterniaethau E2C Prosiect SEARCH ym 
Mhrifysgol Caerdydd. 

Croesawodd tîm ymchwil Engage to Change yr AS Jayne Bryant (rhes flaen pedwerydd o’r dde) 

Llwyddodd ein tîm anableddau 
dysgu i sicrhau 18 mis arall o gyllid 
yn ddiweddar er mwyn parhau â’u 
gwaith effaith a chydgynhyrchu ar 
gyfer y Prosiect Engage to Change 
ledled Cymru. 

Gallwch ddarllen mwy am y prosiect 
Engage to Change yma: ncmh.info/
engage-to-change 

Cynnwys y cyhoedd ac ymgysylltu â nhw 

Mae pobl sydd â phrofiad bywyd o gyflyrau 
iechyd meddwl wrth galon ein gwaith yn 
y Ganolfan Genedlaethol ar gyfer Iechyd 
Meddwl.  Ynghyd â’r cyfranogwyr sy’n cymryd 
rhan yn ein hymchwil a’r rhai sy’n rhannu eu 
profiadau i hyrwyddo’r hyn a wnawn, mae 
ein cyfranwyr cyhoeddus yn chwarae rhan 
hanfodol i sicrhau bod ein gwaith yn gwneud 
gwahaniaeth. 

Mae ein cyfranwyr cyhoeddus yn cynnwys 
y rhai sydd â phrofiad bywyd o gyflyrau 
iechyd meddwl yn ogystal â’u gofalwyr a’u 
teuluoedd. Maent wedi gweithio gyda ni ar 
ystod eang o weithgareddau dros y flwyddyn 
ddiwethaf er mwyn arwain ein hymchwil. 

Mae hyn wedi cynnwys rhoi adborth ar 
geisiadau grant a gwaith prosiect megis 
adolygu deunyddiau astudio, yn ogystal â 
gweithio ar strategaeth a dulliau llywodraethu, 
cymryd rhan mewn gwaith ffilmio, podlediadau 
a sgyrsiau, a chymryd rôl cyd-ymgeiswyr ar 
gyfer geisiadau am arian. 

Mae ein grŵp profiad bywyd PÂR yn parhau i 
ddarparu arweiniad amhrisiadwy i ymchwilwyr 
iechyd meddwl ar draws y DU. 

Mae aelodau ein grwpiau cynghori cyhoeddus 
wedi mwynhau rhaglen egnïol o gyfarfodydd, 

Dr Sarah Rees
Swyddog Arwain 
Cynnwys y Cyhoedd

o gyfranwyr cyhoeddus 
yn helpu i lywio ymchwil  

60+

ac mae wedi bod yn wych cael cyfarfod â mwy 
o aelodau wyneb yn wyneb wrth i ni barhau i 
gynyddu’r nifer o gyfarfodydd a digwyddiadau 
yr ydym yn eu cynnal wyneb yn wyneb. 

Trefnodd cyfranwyr cyhoeddus o’r grŵp 
Cynghori Cyhoeddus ar Anhwylder Straen 
Wedi Trawma (PTSD) ail gynhadledd Straen 
Trawmatig Cymru yng Nghaerdydd, yn dilyn 
llwyddiant y digwyddiad agoriadol y llynedd. 

Ymunodd aelodau o’n Grŵp Cynghori Pobl 
Ifanc ag aelodau o grŵp Canolfan Wolfson 
ar gyfer cyfarfod prosiect wyneb yn wyneb 
i edrych ar Anhwylder Diffyg Canolbwyntio 
a Gorfywiogrwydd (ADHD) a rhywedd ymysg 
pobl ifanc. 

Mae ein grwpiau cynghori prosiect MINDS y 
DU yn cyfarfod yn rheolaidd, gan ddarparu 
mewnwelediadau hanfodol i arwain y gwaith 
recriwtio. 

Mae rhai o’n cyfranwyr cyhoeddus bellach 
wedi’n gadael, a hoffem ddiolch iddynt am eu 
holl gyfraniadau tra buont yn gweithio gyda ni. 
Rydym yn falch o fod wedi cael croesawu 
aelodau newydd i’n grwpiau cynghori, a  
gobeithio y byddant yn mwynhau bod yn rhan 
o’n gwaith. 

I gael gwybod pa gyfleoedd sydd gennym 
ar gyfer pobl â phrofiad bywyd, cysylltwch â 
par@caerdydd.ac.uk 

Gyda chymaint o gyfleoedd recriwtio newydd i 
bobl gymryd rhan ynddynt, rydym wedi bod yn 
brysur yn codi ymwybyddiaeth o gyflyrau llai 
adnabyddus a sut y gall pobl gymryd rhan i helpu 
ein hymchwilwyr i ddysgu mwy. 

Ym mis Mai, fe wnaethom gynnal gweminar 
seicosis ôl-enedigol mewn partneriaeth ag Action 
on Postpartum Psychosis, lle croesawyd Dr Sally 
Wilson, cydlynydd hyfforddiant cenedlaethol APP, 
a Zebunisa, a rannodd ei phrofiad personol o’r 
cyflwr. Cadeiriwyd y weminar gan Gyfarwyddwr y 
Ganolfan Genedlaethol ar gyfer Iechyd Meddwl, 
yr Athro Ian Jones. Ymunodd yr Athro Arianna di 
Florio hefyd â’r sesiwn i rannu’r diweddaraf o ran 
ymchwil i seicosis ôl-enedigol. 

Yn ogystal â’r digwyddiadau rydym yn eu cynnal, 
rydym wedi cryfhau ein cysylltiadau â thîm 
ymgysylltu’r Ysgol Meddygaeth ym Mhrifysgol 
Caerdydd, ac wedi cefnogi digwyddiadau megis 
Gwyddoniaeth ym Maes Iechyd, sy’n cynnig 
cipolwg ar bynciau STEM yn y brifysgol i fyfyrwyr 
chweched dosbarth. 

Yn ogystal â chodi ymwybyddiaeth ymhlith y 
cyhoedd, mae’r Ganolfan Genedlaethol ar gyfer 
Iechyd Meddwl hefyd yn ymdrechu i hysbysu
ac ysbrydoli ymchwilwyr yfory. Mewn 
partneriaeth â’r Ganolfan Geneteg a Genomeg 
Niwroseiciatrig, fe wnaethom groesawu 55 
o fynychwyr i’r Ysgol Haf ar gyfer Ymchwil i 
Anhwylderau’r Ymennydd. 

Mae hefyd wedi bod yn bleser cael cefnogi 

digwyddiadau ein cyd-sefydliadau a ariennir gan 
Ymchwil Iechyd a Gofal Cymru, megis pan aethom 
â stondin weithgareddau i ddigwyddiad prysur 
Genomics After Dark Techniquest ym Mharc 
Geneteg Cymru ym mis Hydref. 

Fel rhan o’n gweithgareddau i nodi Diwrnod 
Iechyd Meddwl y Byd, cynhaliom weminar mewn 
cydweithrediad â’r Gymdeithas Ryngwladol 
ar gyfer Anhwylderau Cyn Mislif (IAPMD) a 
fynychwyd gan dros 60 o bobl yn rhyngwladol. 
Trafodwyd mythau a chamsyniadau yn ymwneud 
ag Anhwylder Dysfforig Cyn Mislif (PMDD), o 
bersbectif clinigol a phrofiad bywyd.  

Gan barhau â’n partneriaeth ag IAPMD, ym mis 
Ebrill 2023 fe wnaethom gymryd rhan ym Mis 
Ymwybyddiaeth Anhwylderau Cyn Mislif trwy 
gynnal cyfres o weithgareddau ar y cyfryngau 
cymdeithasol, trafodaethau panel ar-lein, a 
digwyddiadau wyneb yn wyneb, gan gynnwys 
digwyddiad yn y Senedd ym Mae Caerdydd.
 
Mae ein gwaith gydag IAPMD wedi golygu ein 
bod wedi cael cyfle i ddatblygu adnoddau 
newydd megis taflen ar y cyflwr yn ogystal 
ag animeiddiad newydd, a fydd yn cynnig 
cyflwyniad byr i’r cyflwr er mwyn helpu i godi 
ymwybyddiaeth a dealltwriaeth teulu a ffrindiau’r 
rhai y mae’r cyflwr yn effeithio arnynt. Bydd y 
rhain ar gael yn ddiweddarach yn 2023. 

Ewch i youtube.com/NcmhInfoWales i wylio 
gweminarau ac animeiddiadau o’r ymchwil a 
digwyddiadau a gynhaliwyd eleni. 

Digwyddiadau arloesol

Y ffordd ymlaen 

Gobeithio eich bod wedi mwynhau darllen am weithgarwch y 
Ganolfan Genedlaethol ar gyfer Iechyd Meddwl dros y flwyddyn 
ddiwethaf. Rydym yn falch iawn o’r hyn sydd wedi’i gyflawni, er ein 
bod yn gwybod bod y llwyddiant hwn o ganlyniad i gydweithio’n 
agos â’n partneriaid academaidd, gwasanaethau clinigol, y trydydd 
sector ac, yn bwysicaf oll, y rhai sydd â phrofiad bywyd o gyflyrau 
iechyd meddwl. 
Mae pobl yn ganolog i gydweithio a chydberthnasau. Dros y 
flwyddyn ddiwethaf, mae gweld rhai aelodau o’r tîm yn symud 
ymlaen wedi bod yn anodd, ond rydym yn falch o’u gweld 
yn ymgymryd â heriau newydd a chyffrous. Rydym hefyd 
wedi bod yn falch iawn o gael ehangu ein tîm yn sylweddol a 
chroesawu’r rhai sy’n ymuno â ni ar y daith gyffrous hon. 

Yn ystod y flwyddyn ddiwethaf ar ôl y pandemig, rydym yn 
archwilio cyfleoedd newydd, ond yn parhau i wynebu llawer 
o heriau. Mae wedi bod yn wych cael mwy o gyfleoedd i 
ryngweithio wyneb yn wyneb ar ôl gorfod dibynnu cymaint ar 
gyfarfodydd ar-lein, ac mae wedi bod yn wych cael ail-lansio 
prosiectau a gafodd eu gohirio oherwydd COVID-19. 

Ond yr hyn sydd wedi dod yn amlwg, fodd bynnag, yw bod 
y GIG yn parhau i fod o dan bwysau mawr, ac mae hyn yn 
gwneud y gwaith o recriwtio ar gyfer astudiaethau ymchwil yn 
fwy heriol. 

Ein tasg yw gweithio gyda gwasanaethau i ddod o hyd i ffordd 
ymlaen ac adeiladu ein portffolio o waith unwaith eto. Mae 
hyn yn siŵr o gyflwyno llawer o heriau, ond rydym yn grediniol 
bod ymchwil yn bwysig ac y gall wneud gwahaniaeth enfawr i’r 
rhai sy’n dioddef gyda’u hiechyd meddwl. 



20

Mae’r Ganolfan Iechyd Meddwl Genedlaethol yn cael ei hariannu 
gan Lywodraeth Cymru drwy Ymchwil Iechyd a Gofal Cymru. 

This report is also available in Welsh. To request a copy, please 
contact info@ncmh.info

